ԱՄՓՈՓԱԹԵՐԹ
«ԿՈՏԱՅՔԻ ՄՇԱԿՈՒՅԹԻ ԿԵՆՏՐՈՆ» ԵՎ «ԿԱՊԱՆԻ ՄՇԱԿՈՒՅԹԻ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԸ ԼՈՒԾԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. ՀՀ կրթության, գիտության, մշակույթի և սպորտի նախարարություն
	03.06.2025թ.

	
	01/20.1/17160-2025

	ՀՀ կրթության, գիտության, մշակույթի և սպորտի նախարարությունը «Կոտայքի մշակույթի կենտրոն» և «Կապանի մշակույթի կենտրոն» պետական ոչ առևտրային կազմակերպությունները լուծարելու մասին» Հայաստանի Հանրապետության կառավարության որոշման նախագծի վերաբերյալ իր իրավասության շրջանակներում առաջարկություններ ու առարկություններ չունի:
	Ընդունվել է ի գիտություն։
	

	2. ՀՀ ֆինանսների նախարարություն
	16.06.2025թ.

	
	01/34-3/13105-2025

	     Ի պատասխան Ձեր սույն թվականի մայիսի 29-ի N ԴԽ/15.2/18016-2025  գրության՝ «Կոտայքի մշակույթի կենտրոն» և «Կապանի մշակույթի կենտրոն» պետական ոչ առևտրային կազմակերպությունները լուծարելու մասին» ՀՀ կառավարության որոշման նախագծի վերաբերյալ, առաջարկում ենք «Կոտայքի մշակույթի կենտրոն» և «Կապանի մշակույթի կենտրոն» պետական ոչ առևտրային կազմակերպությունների լուծարման աշխատանքներն իրականացնելու նպատակով ստեղծվող լուծարման հանձնաժողովների կազմից հանել Հայաստանի Հանրապետության ֆինանսների նախարարության ներկայացուցչին:
   Միաժամանակ տեղեկացնում ենք, որ ՀՀ 2025 թվականի պետական բյուջեով 1196 ծրագրի «11002 Համայնքային մշակույթի և ազատ ժամանցի կազմակերպում» միջոցառման գծով վերոնշված կենտրոնների համար գումար չի նախատեսվել՝ հիմք ընդունելով նշված ծրագրի բյուջետային գլխավոր կարգադրիչ հանդիսացող ՀՀ կրթության, գիտության, մշակույթի և սպորտի նախարարության կողմից ներկայացված բյուջետային հայտը:
	 Ընդունվել է։

	3. Կադաստրի կոմիտե
	05.06.2025թ.

	
	ՍԹ/11060-2025

	   Ի պատասխան Ձեր 2025 թվականի մայիսի 29-ի N ԴԽ/15․2/18016-2025 գրության՝ հայտնում ենք, որ ««Կոտայքի մշակույթի կենտրոն» պետական ոչ առևտրային կազմակերպությունը լուծարելու մասին և «Կապանի մշակույթի կենտրոն» պետական ոչ առևտրային կազմակերպությունը լուծարելու մասին» ՀՀ կառավարության որոշման նախագծի վերաբերյալ առաջարկություններ չունենք:
	 Ընդունվել է ի գիտություն։

	4. ՀՀ արդարադատության նախարարություն
	11.06.2025թ.

	
	25735-2025

	Ի պատասխան Ձեր՝ 2025 թվականի մայիսի 29-ի թիվ ԴԽ/15․2/18016—2025 գրության՝ հայտնում ենք, որ Արդարադատության նախարարությունն ուսումնասիրել է  ««Կոտայքի մշակույթի կենտրոն» և «Կապանի մշակույթի կենտրոն» պետական ոչ առևտրային կազմակերպությունները լուծարելու մասին» Կառավարության որոշման նախագիծը (այսուհետ՝ Նախագիծ), որի վերաբերյալ հայտնում ենք հետևյալը․
1․ Նախագծի նախաբանում առաջարկվում է հստակեցնել որպես Նախագծի ընդունման հիմք նշված լիազորող նորմերը, մասնավորապես՝ Նախագծում հստակ պետք է նշվի նորմատիվ իրավական ակտի այն համապատասխան դրույթը, որը հանդիսանում է լիազորող նորմ։ Հետևապես՝ Նախագծի նախաբանում անհրաժեշտ է հղում կատարել Քաղաքացիական օրենսգրքի 67-րդ հոդվածի վերաբերելի կոնկրետ դրույթներին, այն է՝ նշված հոդվածի 1-ին մասին և 2-րդ մասի 1-ին կետին։
2․ Նախագծի 1-ին կետի ենթակետերի համարակալումն անհրաժեշտ է վերանայել՝ համապատասխանեցնելով Օրենքի 14-րդ հոդվածով նախատեսված պահանջներին։
3․ Նախագծի 3-րդ կետի 2-րդ ենթակետն առաջարկվում է վերանայել՝ նկատի ունենալով, որ Կոտայքի և Սյունիքի մարզպետները լուծարման աշխատանքներն ավարտելուց հետո մեկամսյա ժամկետում սահմանված կարգով պարտավոր են ապահովել ոչ թե կազմակերպությունների գործունեության դադարեցման պետական գրանցման համար անհրաժեշտ միջոցները, այլ ապահովել նշված կազմակերպությունների գործունեության դադարեցման պետական գրանցման աշխատանքների կատարումը։
	






 Ընդունվել է։






 Ընդունվել է։


 Ընդունվել է։

	5. Պետական գույքի կառավարման կոմիտե
	06.06․2025թ.

	
	01/10.8/4202-2025

	Ի կատարումն Ձեր հանձնարարականի՝ ««Կոտայքի մշակույթի կենտրոն» և «Կապանի մշակույթի կենտրոն» պետական ոչ առևտրային կազմակերպությունները լուծարելու մասին» ՀՀ կառավարության որոշման նախագծի (այսուհետ՝ Նախագիծ) հետ կապված, առաջարկում ենք հիմք ընդունելով «Պետական ոչ առևտրային կազմակերպությունների մասին» օրենքի 13-րդ հոդվածի 3-րդ մասի պահանջները՝ Նախագծի 3-րդ կետում կատարել լրացում հետևյալ բովանդակությամբ նոր՝ 3-րդ ենթակետով՝
«3) հաստատել լուծարման հանձնաժողովի կողմից կազմված լուծարման հաշվեկշիռը.»։ 
	 Ընդունվել է։






 

	6. Պետական եկամուտների կոմիտե
	13.06․2025թ.

	
	03/3-1/36392-2025

	Պետական եկամուտների կոմիտեն քննարկել է ««Կոտայքի մշակույթի կենտրոն» և «Կապանի մշակույթի կենտրոն» պետական ոչ առևտրային կազմակերպությունները լուծարելու մասին» ՀՀ կառավարության որոշման նախագիծը և հայտնում ենք, որ նախագծի վերաբերյալ առաջարկություններ չկան։
	 Ընդունվել է ի գիտություն։

	7. ՀՀ վարչապետի աշխատակազմի սոցիալական հարցերի վարչությոն
	09.07․2025թ.

	
	02/11.3/22246-2025

	Նախագծի վերաբերյալ առաջարկում ենք քննարկել հետևյալ դիտարկումները։
1. Նախագծի հիմնավորման 1-2-րդ կետերի համաձայն նախագծի ընդունումը պայմանավորված է «Կոտայքի մշակույթի կենտրոն» և «Կապանի մշակույթի կենտրոն» պետական ոչ առևտրային կազմակերպությունները (այսուհետ՝ կազմակերպություններ) «1196. Մարզերի մշակութային զարգացման ծրագիր» ծրագրի «11002. Համայնքային մշակույթի և ազատ ժամանցի կազմակերպում մշակույթի կենտրոնում, տարածքային մշակութային միջոցառումների իրականացում» միջոցառմամբ ԿԳՄՍ նախարարության 2025թ.-ի բյուջեում գումարներ չնախատեսվելու՝ 2025թ.-ի բյուջետային հայտում ֆինանսավորում չպլանավորվելու հետևանքով կազմակերպություններին ֆինանսական միջոցներ չտրամադրելու հանգամանքով:
Միաժամանակ, նախագծի հիմնավորման համաձայն 2025 թվականի պետական բյուջեում ֆինանսավորում չնախատեսվելու հանգամանքը բխում է ԿԳՄՍ նախարարության կողմից անցկացված մոնիթորինգի արդյունքներից, որոնք ցույց են տվել, որ կազմակերպությունների կողմից իրականացված մշակութային ծրագրերի որակը բավարար չի եղել Հրազդան և Կապան համայնքների մշակութային կյանքի աշխուժացման և գեղագիտական նոր ճաշակի ու որակի ապահովման համար: Այդ կապակցությամբ, կարծում ենք, որ նախագծի հիմնավորման մեջ անհրաժեշտ է ներառել տեղեկատվություն առ այն, թե ինչ մեթոդաբանությամբ է իրականացվել վերը նշված մոնիթորինգը, ինչ միջոցառումներ են իրականացվել մշակութային ծրագրերի որակը բարելավելու, դրանց ավելի մեծ թվով քաղաքացիների և զբոսաշրջիկների ներգավելու համար:




















2. Նախագծի 4-րդ կետի 2-րդ ենթակետով սահմանվում է, որ կազմակերպությունների պարտատերերի պահանջների բավարարումից հետո մնացած դրամական միջոցները փոխանցվում են Հայաստանի Հանրապետության պետական բյուջե, իսկ այլ գույքի առկայության դեպքում այն հանձնվում է Հայաստանի Հանրապետությանը՝ ի դեմս Հայաստանի Հանրապետության կառավարության տնօրինությանը՝ ամրացվելով համապատասխանաբար Հայաստանի Հանրապետության Կոտայքի մարզպետի և Սյունիքի մարզպետի աշխատակազմերին։ Կարծում ենք, որ նախագծով  անհրաժեշտ է կարգավորել նաև կազմակերպությունների շարժական գույքի կազմի ճշգրտման  (գույքագրման) աշխատանքների իրականացման՝ նախագծում համապատասխան հանձնարարական նախատեսելով, ինչպես նաև կարգավորել ՀՀ կառավարության 2002 թվականի հոկտեմբերի 10-ի N 1649-Ն որոշման 3-րդ կետով կազմակերպություններին անհատույց օգտագործման իրավունքով ամրացված  շենքերի, շինությունների, պատմամշակութային նշանակության գույքի (առկայության դեպքում)  տնօրինման հարցը (հաշվի առնելով «Պետական ոչ առևտրային կազմակերպությունների մասին» օրենքի 5-րդ հոդվածի 1-2-րդ, 4-րդ մասերը, համաձայն որոնց հիմնադիրը կարող է պետական կազմակերպությանն անժամկետ և անհատույց օգտագործման իրավունքով ամրացնել ցանկացած գույք, հետ վերցնել իր կողմից պետական կազմակերպությանն ամրացված գույքը: Հիմնադրի կողմից գույքը պետական կազմակերպության ամրացնելը հիմք չէ այդ գույքի նկատմամբ հիմնադրի կամ երրորդ անձանց իրավունքները դադարեցնելու կամ փոփոխելու համար)։
	

 «Կոտայքի մշակույթի կենտրոն» և «Կապանի մշակույթի կենտրոն» պետական ոչ առևտրային կազմակերպությունները մարզային ենթակայությամբ գործող կազմակերպություններ են, իսկ ՀՀ կրթության, գիտության, մշակույթի և սպորտի նախարարությունը (այսուհետ՝ Նախարարություն) հանդես է եկել որպես բյուջեի գլխավոր կարգադրիչ և Նախարարության բյուջետային տողում ամրագրված է եղել վերոնշյալ կազմակերպությունների երկուական աշխատակիցների աշխատավարձը: Նախագծի հիմնավորմամբ նշված մոնիթորինգի շրջանակներում մշակութային ծրագրերի գնահատման մեթոդաբանությունը հիմնված է եղել իրականացված միջոցառումների բովանդակային և կազմակերպչական վերլուծության վրա։ Մասնավորապես, արձանագրվել է, որ ներկայացված ծրագրերը կրկնօրինակել են նախորդ տարիներին իրականացված նույնաբովանդակ միջոցառումները՝ առանց էական նորարարական կամ որակական փոփոխությունների։ Բացի այդ, կիրառված ռեսուրսային հիմքը՝ ներառյալ մարդկային, տեխնիկական և ֆինանսական ռեսուրսները, եղել է սահմանափակ և մարզային մակարդակում ոչ բավարար՝ լիարժեք գեղարվեստական և բարձրակարգ միջոցառում ապահովելու համար։ Նշյալ գործոնները հանգեցրել են նրան, որ ծրագրերը չեն կարողացել բավարար չափով նպաստել Հրազդան և Կապան համայնքների մշակութային կյանքի ակտիվացմանը և գեղագիտական նոր ճաշակի ձևավորմանը։ Այս համատեքստում, մշակութային ծրագրերի որակի բարելավման ուղղությամբ միջոցառումներ նախատեսվում է իրականացնել համակարգային մոտեցմամբ, ներառելով ինչպես բովանդակային թարմացում, այնպես էլ ռեսուրսների առավել արդյունավետ բաշխում։

 Ընդունվել է։
 Նախագծի 3-րդ կետի 1-ին ենթակետում և 4-րդ կետի 2-րդ ենթակետում լրացվել է «շարժական և անշարժ» գույք բառերը։

	8. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	09.07․2025թ.

	
	02/11.3/22246-2025

	«Կոտայքի մշակույթի կենտրոն» և «Կապանի մշակույթի կենտրոն» պետական ոչ առևտրային կազմակերպությունները լուծարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները.
1. Նախագծով նախատեսվում է ՀՀ օրենսդրությամբ սահմանված կարգով լուծարել «Կոտայքի մշակույթի կենտրոն» և «Կապանի մշակույթի կենտրոն» պետական ոչ առևտրային կազմակերպությունները:
Նախագծին կից ներկայացված հիմնավորման մեջ նշված է, որ Նախագծի ընդունումը պայմանավորված է «Կոտայքի մշակույթի կենտրոն» և «Կապանի մշակույթի կենտրոն» պետական ոչ առևտրային կազմակերպություններին ԿԳՄՍ նախարարության 2025թ.-ի բյուջեում գումարներ չնախատեսվելու՝ 2025 թվականի բյուջետային հայտում ֆինանսավորում չպլանավորվելու հետևանքով պետական ոչ առևտրային կազմակերպություններին ֆինանսական միջոցներ չտրամադրելու հանգամանքով:
Այս առումով հարկ է նկատի ունենալ, որ պարզ չէ՝ հիշյալ պետական ոչ առևտրային կազմակերպություններից բացի կա՞ն արդյոք այլ մշակույթի կենտրոններ՝
          1) որոնց ֆինանսական միջոցներ չեն տրամադրվել և, եթե՝ այդպիսիք առկա չեն, ապա՝ ինչո՞վ է պայմանավորված միայն «Կոտայքի մշակույթի կենտրոն» և «Կապանի մշակույթի կենտրոն» պետական ոչ առևտրային կազմակերպություններին ֆինանսական միջոցներ չտրամադրելու հանգամանքը,
2) որոնք նախատեսվում է լուծարել և, եթե այդպիսիք առկա են, ապա, պարզ չէ՝ դրանք մեկ միասնական իրավական ակտի նախագծի շրջանակներում չներկայացնելու հանգամանքը:
	

















 ՀՀ կրթության, գիտության, մշակույթի և սպորտի նախարարություն 2025 թվականի բյուջեում ֆինանսավորում չի նախատեսվել նաև մարզային ենթակայությամբ գործող «Եղեգնաձորի մշակույթի տուն» պետական ոչ առևտրային կազմակերպության համար: 
ՀՀ կառավարության 17․07․2025թ․-ի համապատասխան որոշմամբ ՀՀ Վայոց ձորի մարզպետի աշխատակազմին հատկացվել է 3,166․4 հազար դրամ՝ «Եղեգնաձորի մշակույթի կենտրոն» ՊՈԱԿ-ի 2025 թվականի պահպանման ծախսերն ապահովելու նպատակով։



